
АЖЛЫН ДААЛГАВАР 
 

Төслийн нэр 
Онцгой байдлын үеийн дэмжлэг болон хөдөлмөр 
эрхлэлтийн төсөл (ОБҮДХЭТ) IDA CREDIT#  P174116 

Байршил Улаанбаатар хот, Монгол улс  

Ажлын даалгаврын 
гарчиг 

Ажил мэргэжлийн стандарт боловсруулах 
 

Гэрээний төрөл Зөвлөх үйлчилгээ  

Хэлний шаардлага Монгол хэл  

Гэрээний хугацаа 
2023 оны 05 дугаар сарын 15-ны өдрөөс эхлэн 11 дүгээр 
сарын 30 хүртэл 

 

ҮНДЭСЛЭЛ  

Хөдөлмөр, нийгмийн хамгааллын яамны (ХНХЯ) Дэлхийн банкны санхүүжилтээр 

хэрэгжиж буй “Онцгой байдлын үеийн дэмжлэг болон хөдөлмөр эрхлэлтийн төсөл” 

(MERESP) нь хөдөлмөрийн зах зээл дэх боломжийг ажил хайгч болон бичил бизнес 

эрхлэгчдэд хүртээмжтэй хүргэх, КОВИД-19 цар тахлын үед зохих шалгуур хангасан  

ажиллагчдад түр хугацааны хөнгөлөлт үзүүлэх зорилготой. Төсөл нь дараах үндсэн 4 

бүрэлдэхүүн хэсэгтэй. 

Бүрэлдэхүүн хэсэг 1 хөдөлмөр эрхлэлтийн хувийн байгууллагатай нягт хамтран  

ажилласнаар ажил олгогч болон ажил хайгчдад чиглэсэн хөдөлмөр эрхлэлтийн 

төрийн үйлчилгээг илүү үйлчлүүлэгч төвтэй болгон хөгжүүлэхэд чиглэгдэнэ. 

Бүрэлдэхүүн хэсэг 2 хөдөлмөрийн зах зээлийн идэвхтэй хөтөлбөрүүдийг бэхжүүлэхэд 

чиглэгдсэн арга хэмжээнүүдийг хэрэгжүүлнэ. Бүрэлдэхүүн хэсэг 3 хөдөлмөрийн зах 

зээлийн мэдээллийн цар хүрээ, чанар, хүртээмжийг сайжруулахад дэмжлэг үзүүлнэ. 

Бүрэлдэхүүн хэсэг 4 шаардлага хангасан ажилчид болон ажил олгогчдын нийгмийн 

даатгалын шимтгэлийг түр хугацаагаар хөнгөлөх боломжийг олгоно.  

Төслийн хоёрдугаар бүрэлдэхүүн хэсэг нь 1) Бичил бизнес эрхлэгчдийг дэмжих арга 
хэмжээ ба 2) Эрэлтэд нийцсэн ур чадвар олгох хөтөлбөр гэсэн 2 дэд бүрэлдэхүүн 
хэсэгтэй.  

Эрэлтэд нийцсэн ур чадвар олгох хөтөлбөр нь хөдөлмөрийн зах зээлийн эрэлт, ажил 
олгогчийн шаардлага, хувь хүний хэрэгцээнд нийцсэн мэргэжлийн ур чадвар олгох, 
мэргэшүүлэх сургалтын цогц арга хэмжээг хэрэгжүүлж, иргэдийн хөдөлмөр 
эрхлэлтийг нэмэгдүүлэх зорилготой бөгөөд хөтөлбөрийг Хөдөлмөр эрхлэлтийн 
үндэсний зөвлөлийн 2023 оны 02 дугаар сарын 03-ны өдрийн 04 дүгээр тогтоолоор 
баталсан.  
Хөтөлбөрийн хүрээнд зохион байгуулах мэргэжлийн ур чадвар олгох, мэргэшүүлэх 
сургалтын чиглэлийг Шинэ сэргэлтийн бодлогын зорилт, хөдөлмөрийн зах зээлийн 
эрэлт, ажил олгогчийн шаардлагад нийцүүлэн мэргэжлийн холбоод (зөвлөл)-ын 
санал, зөвлөмжид үндэслэн тодорхойлох бөгөөд сургалтыг сонгогдсон мэргэжлийн 
ажил мэргэжлийн стандартад суурилан боловсруулсан чадамжийн хөтөлбөрийн 
дагуу зохион байгуулна.  

Төслийн тайланд 1  дурдсанаар 2014-2021 онд төсөл, хөтөлбөрүүдийн 
дэмжлэгтэйгээр 75 ажил мэргэжлийн лавлах/ стандартыг боловсруулсан хэдий ч 
техник, технологийн дэвшил, хөдөлмөрийн зах зээл дэх өөрчлөлтийн улмаас ихэнх 
стандартыг шинэчлэн сайжруулах шаардлага бий болж байна. Хамгийн сүүлд 20 
ажил мэргэжлийн стандартыг шинээр боловсруулж, 2023 оны 2 дугаар сард 
Хөдөлмөр эрхлэлтийн үндэсний зөвлөлөөр батлуулсан байна. 
 
Нөгөө талаас, Боловсрол, шинжлэх ухааны яамны статистик мэдээгээр Мэргэжлийн 
боловсрол, сургалтын байгууллагад 2022-2023 оны хичээлийн жилд 16 салбарын 
214 мэргэжлээр сургалт явуулж байгаа нь мэргэжлийн сургалтыг бодит эрэлт дээр 
үндэслэн үр дүнтэй, чанартай зохион байгуулахад ажил мэргэжлийн стандарт 
боловсруулах ажлыг эрчимжүүлэх хэрэгцээ шаардлага байгааг харуулж байна. 
 
Хөдөлмөрийн тухай хуулийн 17.6.-д “Ажил мэргэжлийн стандартаар хөдөлмөрийн 
нөхцөл, ажилтны ажлын дадлага, туршлага, мэдлэг, ур чадвар, чадамж, хандлага, 
мэргэшлийн түвшин, ажлын гүйцэтгэлийг үнэлэх шалгуур үзүүлэлтийг тогтооно”, 
17.5.-д “Ажил олгогчийн эрх, хууль ёсны ашиг сонирхлыг төлөөлөн хамгаалах 
байгууллага болон мэргэжлийн холбоод хамтран ажил мэргэжлийн стандартыг 
боловсруулна” гэж тус тус заасан байна. 
 
Хөдөлмөр, нийгмийн түншлэлийн гурван талт үндэсний хороо2 2022 онд 04 дүгээр 
тогтоолоор “Ажил мэргэжлийн стандарт боловсруулах аргачлал”-ыг баталсан3. Уг 
аргачлалд Хөдөлмөр эрхлэлтийн үндэсний зөвлөл нь мэргэжлийн стандарт 
боловсруулах үйл ажиллагааг зохион байгуулж, салбар зөвлөлөөс ирүүлсэн 
мэргэжлийн стандартыг хянан хэлэлцэн батална гэж тусгасан байна. 
 
Дээрх нөхцөл байдлыг харгалзан үзэж Хөдөлмөр, нийгмийн хамгааллын яамнаас 
Эрэлтэд нийцсэн ур чадвар олгох шинэлэг хөтөлбөрийг амжилттай хэрэгжүүлэх, ур 
чадвар олгох сургалтыг үр дүнтэй явуулах, сургалтын өмнөх үнэлгээг бодитой зохион 
байгуулахад ажил мэргэжлийн стандартыг боловсруулах/ шинэчлэх зорилтуудыг 
тавин ажиллаж байна. Ажил мэргэжлийн стандартыг боловсруулснаар хөдөлмөрийн 
зах зээл дээр эрэлттэй байгаа ур чадварыг тодорхойлох, сургалтыг ажил олгогчийн  
бодит хэрэгцээ, шаардлагад нийцүүлэх, ур чадварыг үнэлж, баталгаажуулах зэргээр 
ажиллах хүчнийг бэлтгэх, хөгжүүлэхэд чухал хувь нэмэр оруулах юм.  
 
Үүнтэй холбогдуулан Хөдөлмөр, нийгмийн хамгааллын яамнаас ур чадвар олгох 
сургалтын агуулга, хөтөлбөр, үнэлгээг боловсруулах үндсэн баримт бичиг болох ажил 
мэргэжлийн стандарт боловсруулах/ шинэчлэх ажлыг хэрэгжүүлэх зөвлөх компани 
ажиллуулахаар төлөвлөж байна. 

Зорилго 

 
1 Монгол Улсын Хөдөлмөр эрхлэлтийг дэмжих төслийн хүрээнд хийгдсэн Хөдөлмөрийн зах зээлийн 
мэдээллийн системийн ажил зуучлалын онлайн порталыг хөгжүүлэх ажилд дэмжлэг үзүүлэх ажлын тайлан 
2  Хөдөлмөрийн тухай хуулийн 15 дугаар зүйлийн 15.2-т зааснаар Хөдөлмөр, нийгмийн гурван талт 
Үндэсний хороо нь Засгийн газар, ажилтны болон ажил олгогчийн эрх, хууль ёсны ашиг сонирхлыг 
төлөөлөн хамгаалах үндэсний байгууллагын тэнцүү тооны төлөөллөөс бүрдэх бөгөөд Засгийн газрын 
дэргэд ажиллана. 
3 Хөдөлмөрийн тухай хуулийн 103 дугаар зүйлийн 103.2.3-т зааснаар Үндэсний хороо нь ажил мэргэжлийн 
стандарт боловсруулах аргачлалыг батална. 

Энэхүү ажил нь “Эрэлтэд нийцсэн ур чадвар олгох хөтөлбөр”-ийн хүрээнд сургалт 
зохион байгуулах хөдөлмөрийн зах зээлд эрэлттэй байгаа 20 мэргэжлээр ажил 
мэргэжлийн стандарт боловсруулах/ шинэчлэн сайжруулах зорилготой.4 

Ажлын хамрах хүрээ  

• Зөвлөх компани 20 ажил мэргэжлийн стандартыг Хөдөлмөр, нийгмийн 
түншлэлийн гурван талт үндэсний хорооны 2022 оны 04 дүгээр тогтоолоор 
баталсан “Ажил мэргэжлийн стандарт боловсруулах аргачлал”-ын дагуу 
боловсруулах/ шинэчлэх ажлыг инженер, техникийн ажилтан, ажил олгогч, 
мэргэжлийн холбоо, зөвлөлийн төлөөллийг оролцуулан гүйцэтгэх; 

• Шинээр боловсруулсан/ шинэчилсэн ажил мэргэжлийн стандартыг 
танилцуулж хэлэлцүүлэх 2 удаагийн уулзалт, хэлэлцүүлгийг холбогдох төрийн 
болон төрийн бус байгууллага, хувийн хэвшил болон бусад оролцогч талуудыг 
оролцуулан зохион байгуулах; 

• Уулзалт, хэлэлцүүлэгт оролцогчид болон ХНХЯ, ТХН-ийн санал, зөвлөмжийг 
тусган ажил мэргэжлийн стандартыг сайжруулж, эцэслэх; 

• Боловсруулсан/ шинэчилсэн ажил мэргэжлийн стандартад Хөдөлмөр, 
нийгмийн хамгааллын сургалт, үнэлгээ, судалгааны институтээр дүгнэлт 
гаргуулж, Хөдөлмөр эрхлэлтийн үндэсний зөвлөлөөр батлуулахад дэмжлэг 
үзүүлэх. 

Нийлүүлэх 
бүтээгдэхүүн 

1. Гэрээт ажлыг гүйцэтгэх төлөвлөгөө болон ажлын хэсгийн 
гишүүд, оролцогчдын нэрсийн жагсаалтыг бэлтгэж 
ирүүлэх- 2023.05.195. 

2. Уулзалт, хэлэлцүүлгээс гарсан санал, зөвлөмжийг тусган 
эхний 10 ажил мэргэжлийн стандартыг боловсруулж/ 
шинэчлэн сайжруулж цаасан болон цахим хэлбэрээр 
хүлээлгэж өгөх- 2023.06.30. 

3. Уулзалт, хэлэлцүүлгээс гарсан санал, зөвлөмжийг тусган 
үлдсэн 10 ажил мэргэжлийн стандартыг боловсруулж/ 
шинэчлэн сайжруулж цаасаар болон цахим хэлбэрээр 
хүлээлгэж өгөх - 2023.08.30. 

4. Боловсруулсан болон шинэчилсэн 20  ажил мэргэжлийн 
стандартыг  Хөдөлмөр эрхлэлтийн үндэсний зөвлөлөөр 
батлуулж, ажлын тайлангийн хамт ирүүлэх- 2023.11.30. 

 

Явцын тайлан, үр 
дүнг хянах 

Зөвлөх компани нь ХНХЯ-ны удирдлага, ТХН-ийн хяналтан дор 
ажиллана. Гэрээт ажлын хүрээнд гүйцэтгэсэн ажлын тайлан 
болон холбогдох материалыг ХНХЯ болон ТХН-д хүлээлгэн өгнө. 
Зөвлөх компанийн ажлыг дараах үзүүлэлтээр үнэлнэ. Үүнд: 

1. Ажлын даалгаварт тусгасан ажлуудыг бүрэн гүйцэтгэсэн 
байдал. 

2. Нийлүүлэх бүтээгдэхүүнийг заасан хугацаанд хүлээлгэн 
өгсөн байдал. 

3. Гүйцэтгэсэн ажлын чанар. 
 

 
4 Хөдөлмөр, нийгмийн хамгааллын яам батлагдсан хөтөлбөрт тусгасан 10 салбарын хүрээнд эрэлттэй байгаа 
20 мэргэжлийг сонгоно. 
5 Сонгогдсон мэргэжлээс хамаарч хэд хэдэн ажлын хэсэг байгуулах бөгөөд ажлын хэсгүүд нэгэн зэрэг 
ажиллах зохион байгуулалтаар хангана. 



4 
 

Төсөв Гэрээт ажлын төлбөрт 20 ажил мэргэжлийн стандартыг 
боловсруулах/ шинэчлэх ажилд оролцогч мэргэжлийн холбоод, 
зөвлөлийн төлөөлөл, инженер, техникийн ажилтан, ажил 
олгогчдод олгох ажлын хөлс, урамшуулал, 2 удаагийн уулзалт, 
хэлэлцүүлэг, ажлын хэсгийн уулзалтууд зохион байгуулах болон 
бусад захиргааны зардал багтана. Шинээр боловсруулах (1) 
болон өмнө нь боловсруулсан стандартыг шинэчлэхэд (2) 
шаардлагатай төсвийг ялгаатай байдлаар тооцно. 

Тайлагналт болон 

төлбөрийн 

хуваарь 

 

Гэрээт ажлын төлбөрийг дараах байдлаар хувааж төлнө. 
 

1. Бүтээгдэхүүн 1-ийн гүйцэтгэлийг хангаж, хүлээлгэн 
өгснөөр гэрээний нийт дүнгийн 20%  

2. Бүтээгдэхүүн 2-ын гүйцэтгэлийг хангаж, хүлээлгэн 
өгснөөр гэрээний нийт дүнгийн 35%  

3. Бүтээгдэхүүн 3-ын гүйцэтгэлийг хангаж, хүлээлгэн 
өгснөөр гэрээний нийт дүнгийн 35%  

4. Бүтээгдэхүүн 4-ийн гүйцэтгэлийг хангаж, хүлээлгэн 
өгсөнөөр гэрээний нийт дүнгийн 10%  

Шаардагдах ур 
чадвар, туршлага
  

Зөвлөх компани нь дараах шаардлагыг хангасан байна. Үүнд: 
1. Ажил олгогчийн эрх, хууль ёсны ашиг сонирхлыг 

төлөөлөн хамгаалах байгууллага байх; 
2. Ажил мэргэжлийн стандарт боловсруулсан туршлагатай 

байх (боловсруулсан ажил мэргэжлийн стандартын тоог 
үндэслэл болгоно); 

3. Мэргэжлийн зөвлөл, холбоод, ажил олгогчидтой  нягт 
хамтарч ажилладаг байх. 

 

 
 
 
  


